
84.  Axmedova Nigora Djabbaraliyevna 
Budjet tashkilotlarida moliyaviy nazorat va ichki audit xizmatining 

nazariy asoslari 
618 

85.  Davronov Doniyor Elmuratovich Davlat moliyaviy nazoratida axborot texnologiyalarini qo‘llash 625 

86.  Xolmurotov Fozil Saribayevich 
Eksport faoliyati hududiy iqtisodiy o'sishning drayveri sifatida: Xorazm 

viloyati misolida 
632 

87.  Saburov Javohir Kaxramon o‘g‘li 
Mintaqaviy eksport diversifikatsiyasini o‘lchash usullari: nazariy-uslubiy 

tahlil va Xorazm viloyati misolida aprobatsiya 
844 

88.  
Mirzaaxmedov Xamidullo 

Saydamatovich 

Farg‘ona iqtisodiy mintaqasida investitsion salohiyatdan foydalanishning 

hududiy tafovutlari va rivojlanish omillari 
351 

89.  Aliyev Ma’ruf Komiljon o‘g‘li 
Kimyo sanoati korxonalarida qarz yukini boshqarish va moliyaviy 

barqarorlikni ta’minlash mexanizmlarini takomillashtirish 
358 

90.  Moyliyev Murod Baxtiyorovich 
Sug‘urta kompaniyalarining moliyaviy barqarorligini ta’minlash 

mexanizmlarini takomillashtirish yo‘llari 
669 

91.  Jumaniyazov Inomjon Turayevich 
Suveren fondlar portfelini venchur kapitali va ikki kanalli moliyalashtirish 

asosida diversifikatsiyalash 
678 

SUG‘URTA KOMPANIYALARINING MOLIYAVIY BARQARORLIGINI 

TA’MINLASH MEXANIZMLARINI TAKOMILLASHTIRISH YO‘LLARI 

 

Moyliyev Murod Baxtiyorovich 

Toshkent davlat iqtisodiyot  

universiteti tayanch doktoranti 

Annotatsiya: Maqolada sug‘urta kompaniyalarining moliyaviy barqarorligini ta’minlash 

bilan bog‘liq masalalar, sug‘urta risklarini boshqarish va to‘lov qobiliyatini mustahkamlash 

yo‘nalishlari yoritilgan. Sug‘urta xizmatlari bozoridagi hududiy tafovutlar va raqobat 

sharoitlarini hisobga olgan holda tarif siyosatini takomillashtirish, yirik zararlar ta’sirini 

kamaytirishda qayta sug‘urta va retrosessiya mexanizmlaridan foydalanish, mustaqil aktuariy 

ishtirokida choraklik tekshiruvlarni tashkil etish hamda yuqori likvid aktivlarning minimal 

miqdorini belgilash masalalari ko‘rib chiqilgan. Moliyaviy barqarorlikni mustahkamlashga 

qaratilgan ushbu mexanizmlarni o‘zaro bog‘liq holda qo‘llash bo‘yicha takliflar ishlab chiqilgan. 

Kalit so‘zlar: sug‘urta kompaniyasi, moliyaviy barqarorlik, tarif siyosati, risklarni 

boshqarish, qayta sug‘urta, retrosessiya, aktuar tekshiruv, likvidlik, to‘lov qobiliyati. 

 

WAYS TO IMPROVE MECHANISMS FOR ENSURING THE FINANCIAL STABILITY 

OF INSURANCE COMPANIES 

 

Moyliyev Murod Baxtiyorovich 

PhD Researcher,  

Tashkent State  

University of Economics, Uzbekistan 

Abstract: The article examines issues related to ensuring the financial stability of insurance 

companies, managing insurance risks, and strengthening solvency. Particular attention is paid to 

improving tariff policies by taking into account regional characteristics of the insurance market 

and the competitive environment, applying reinsurance and retrocession mechanisms to mitigate 

the impact of large losses, conducting quarterly actuarial reviews with the participation of an 

independent actuary, and establishing a minimum level of highly liquid assets. Proposals are 

developed for the integrated application of these mechanisms to strengthen the financial stability 

of insurance companies. 

Keywords: insurance company, financial stability, tariff policy, risk management, 

reinsurance, retrocession, actuarial review, liquidity, solvency. 

 

ПУТИ СОВЕРШЕНСТВОВАНИЯ МЕХАНИЗМОВ ОБЕСПЕЧЕНИЯ 

ФИНАНСОВОЙ УСТОЙЧИВОСТИ СТРАХОВЫХ КОМПАНИЙ 

 

Мойлиев Мурод Бахтиёрович 

Докторант Ташкентского государственного  

экономического университета 

Аннотация: В статье рассматриваются вопросы обеспечения финансовой 

устойчивости страховых компаний, управления страховыми рисками и укрепления 

платежеспособности. Особое внимание уделено совершенствованию тарифной политики 

с учетом региональных особенностей страхового рынка и конкурентной среды, 

использованию механизмов перестрахования и ретроцессии для снижения влияния крупных 

убытков, проведению ежеквартальных актуарных проверок с участием независимого 

актуария, а также установлению минимального уровня высоколиквидных активов. 

Разработаны предложения по комплексному применению указанных механизмов, 

направленных на укрепление финансовой устойчивости страховых компаний. 

Kirish 

Sug‘urta kompaniyalarining moliyaviy barqarorligi sug‘urta tovonlarini o‘z vaqtida to‘lash, 

qabul qilingan majburiyatlarni bajarish va bozordagi raqobatbardoshlikni saqlashning muhim 

sharti hisoblanadi. Sug‘urta operatsiyalari hajmining kengayishi, risklarning murakkablashuvi va 

yirik zararlar yuzaga kelish ehtimoli moliyaviy barqarorlikni ta’minlash mexanizmlarini 

takomillashtirishni talab etadi. 

Moliyaviy barqarorlikni mustahkamlashda tarif siyosatini hududiy sharoitlarga 

moslashtirish, qayta sug‘urta va retrosessiya mexanizmlaridan samarali foydalanish, aktuar 

tekshiruvlarni davriy tashkil etish hamda yetarli likvid aktivlarni shakllantirish muhim ahamiyatga 

ega. Ushbu yo‘nalishlardagi kamchiliklar kapital yetarliligi va to‘lov qobiliyatiga salbiy ta’sir 

ko‘rsatishi mumkin. 

Tadqiqotning maqsadi sug‘urta kompaniyalarining moliyaviy barqarorligini ta’minlash 

mexanizmlarini takomillashtirish bo‘yicha ilmiy-amaliy takliflar ishlab chiqishdan iborat. 

Tadqiqot doirasida hududiy tariflarni moslashtirish, qayta sug‘urta risklarini taqsimlash, mustaqil 

aktuariy ishtirokida choraklik tekshiruvlarni joriy etish va yuqori likvid aktivlarning minimal 

miqdorini belgilash masalalari o‘rganiladi. 

 

Mavzuga oid adabiyotlar sharhi 

Sug‘urta kompaniyalarining moliyaviy barqarorligini ta’minlash masalalari mahalliy va 

xorijiy olimlar tomonidan kapital yetarliligi, sug‘urta zaxiralarini shakllantirish, risklarni 

boshqarish, qayta sug‘urta va likvidlikni ta’minlash nuqtayi nazaridan o‘rganilgan. 

O‘zbekistonlik olimlar I. Abdurahmonov, M. Abduraimova, N. Abdullayeva, A. B. 

Bektemirov va hammualliflar sug‘urta zaxiralari, o‘z mablag‘lari, qayta sug‘urta hamda 

investitsiya faoliyatining moliyaviy barqarorlikni ta’minlashdagi ahamiyatini yoritganlar [1–4]. S. 

F. Mirzoyev anderrayting xizmatining, L. Sh. Toshnazarova davlat nazorati va tartibga solishning, 

D. M. Sultanov esa o‘zaro sug‘urtalash tamoyillaridan foydalanish imkoniyatlarining sug‘urta 

bozori rivojidagi o‘rnini tadqiq etgan [5–7]. 

Xorijiy tadqiqotchilardan M. Eling va D. A. Pankoke sug‘urta sektoridagi tizimli risklarni 

tahlil qilib, sug‘urta faoliyatining ayrim turlari va moliyaviy operatsiyalar bilan bog‘liq xavflarni 

baholash zarurligini ko‘rsatganlar [8]. D. Desjardins, G. Dionne va N. Koné qayta sug‘urtalashga 

bo‘lgan talab bilan likvidlikni shakllantirish o‘rtasidagi bog‘liqlikni o‘rganganlar [9]. P. Durán 

Santomil va L. Otero González esa korporativ risklarni boshqarish hamda ORSA tizimining 

sug‘urta kompaniyalari faoliyatidagi ahamiyatini tadqiq etganlar [10].  

O‘rganilgan adabiyotlar sug‘urta kompaniyalarining moliyaviy barqarorligini ta’minlashda 

alohida moliyaviy ko‘rsatkichlar bilan cheklanmasdan, risklarni baholash, qayta taqsimlash va 

likvidlikni boshqarish mexanizmlarini birgalikda qo‘llash zarurligini ko‘rsatadi. Biroq ushbu 

mexanizmlarni O‘zbekiston sug‘urta bozorining hududiy xususiyatlariga moslashtirish, tarif 

siyosatini takomillashtirish, choraklik aktuar tekshiruvlarni tashkil etish va yuqori likvid 

aktivlarning minimal darajasini asoslash masalalari qo‘shimcha tadqiqotlarni talab etadi. Mazkur 

maqola ushbu yo‘nalishlar bo‘yicha ilmiy-amaliy takliflar ishlab chiqishga qaratilgan. 

 

Tadqiqot metodologiyasi. 

Tadqiqotda tizimli yondashuv, qiyosiy tahlil, iqtisodiy-statistik tahlil va umumlashtirish 

usullaridan foydalanildi. Sug‘urta kompaniyalarining moliyaviy barqarorligi kapital yetarliligi, 

sug‘urta zaxiralari, qayta sug‘urta, likvidlik va to‘lov qobiliyati ko‘rsatkichlari asosida o‘rganildi. 

Olingan natijalar asosida tarif siyosatini takomillashtirish, risklarni qayta taqsimlash, aktuar 

tekshiruvlarni tashkil etish va yuqori likvid aktivlarning minimal miqdorini belgilash bo‘yicha 

ilmiy-amaliy takliflar ishlab chiqildi. 

 

Tahlil va natijalar   
Ixtiyoriy sug‘urta tariflarining markazlashgan tartibda belgilanishi hududlardagi sug‘urta 

hodisalari chastotasi, mijozlarning to‘lov qobiliyati, raqobat muhiti va mahalliy risklarni tarif 

hisob-kitoblarida to‘liq aks ettirishni cheklaydi. Ayrim hududlarda tarif stavkalari bozor sharoitiga 

nisbatan yuqori, boshqa hududlarda esa past belgilanishi mumkin. Tarif siyosatining mahalliy 

sharoitlardan farq qilishi sug‘urta xizmatlarining raqobatbardoshligi va hududiy bo‘linmalarning 

tezkor qaror qabul qilish imkoniyatiga ta’sir ko‘rsatadi. 

Sug‘urta portfeli va hududiy bo‘linmalar faoliyati tahlili shartnomalarning asosiy qismi 

maksimal javobgarlik miqdori 500 mln so‘mgacha bo‘lgan segmentga to‘g‘ri kelishini ko‘rsatdi. 

Risk hajmining nisbatan cheklanganligi shartnomalarni hududiy darajada baholash va tarif 

stavkalarini mahalliy sharoitga moslashtirish uchun imkoniyat yaratadi. Shu asosda hududiy 

bo‘linmalarga mustaqil risk tahlili natijalariga ko‘ra bazaviy tarif stavkalarini ±20 foiz doirasida 

o‘zgartirish vakolatini berish taklif etiladi.Tarif stavkalarini belgilashda hududdagi sug‘urta 

hodisalari statistikasi, sug‘urta portfelining zararlilik darajasi, mijoz riski, raqobat va xizmatlarga 

bo‘lgan talab mezon sifatida olinadi. Tariflarni o‘zgartirish chegarasining 20 foiz etib belgilanishi 

hududiy bo‘linmalarning mustaqilligini oshirish bilan birga, kompaniyada yagona risk boshqaruvi 

tamoyillarini saqlashga yordam beradi. Hududiy darajada risklarni baholash vakolatining joriy 

etilishi shartnomalarni rasmiylashtirish muddatlarini qisqartirish, bosh ofisning operatsion 

yuklamasini kamaytirish va mijozlarga xizmat ko‘rsatish tezligini oshirishga xizmat qiladi. Taklif 

etilayotgan yondashuv sug‘urta majburiyati 500 mln so‘mgacha bo‘lgan shartnomalarda tarif 

siyosatini hududiy bozor xususiyatlariga moslashtirish hamda riskka asoslangan boshqaruv 

tamoyillarini amaliyotga tatbiq etishga qaratilgan. 

 
1-rasm. “Alfa invest sug‘urta kompaniyasi” AJ hududiy filiallarida tuzilgan sug‘urta 

shartnomalari sonining sug‘urta majburiyati summasi bo‘yicha taqsimlanishi (31.12.2025 

holatiga) 
Rasmda keltirilgan ko‘rsatkichlar hududiy filiallar vakolatini belgilashda 500 mln so‘mlik 

chegarani tanlash iqtisodiy jihatdan asoslanganini ko‘rsatadi. Filiallar tuzgan shartnomalarning 64 

foizi javobgarlik miqdori 500 mln so‘mgacha bo‘lgan segmentga to‘g‘ri keladi. Shu chegaraning 

qo‘llanilishi portfelning katta qismini hududiy darajada boshqarish imkonini beradi, qolgan 36 foiz 

yuqoriroq riskli shartnomalar esa bosh ofis nazoratida qoladi. Vakolatlarni shu tarzda taqsimlash 

shartnomalar bo‘yicha qaror qabul qilish tezligini oshirish va yirik risklar ustidan markazlashgan 

nazoratni saqlashga imkon yaratadi. 

2025-yil yakunlariga ko‘ra, hududiy filiallarning sug‘urta faoliyati hajmi oshgan. Sug‘urta 

mukofotlari 72 622 mln so‘mdan 94 808 mln so‘mga yetib, 30,5 foizga ko‘paygan. 

Rasmiylashtirilgan shartnomalar soni esa 64 157 tadan 80 133 taga oshib, o‘sish 24,9 foizni tashkil 

etgan. Hududlar bo‘yicha o‘sish ko‘rsatkichlaridagi farqlar tarif siyosatini barcha filiallarda bir xil 

qo‘llash mahalliy bozor sharoitlarini yetarli darajada hisobga olmasligi mumkinligini anglatadi. 

64%

29%

5% 2%

500 mln so‘mgacha 

500 mln so‘mdan 1 mlrd so‘mgacha

1 mlrd dan 10 mlrd so‘mgacha 

10 mlrd so‘mdan yuqori

Hududlar o‘rtasidagi raqobat darajasi, mijozlar tarkibi va sug‘urta risklarining turlicha 

shakllanishi tariflarni belgilashda moslashuvchan yondashuvni talab etadi. Barcha tarif 

qarorlarining bosh ofisda qabul qilinishi shartnomalarni rasmiylashtirish jarayonini 

sekinlashtirishi, markaziy boshqaruvning operatsion yuklamasini oshirishi va hududiy talablar 

o‘zgarishiga tezkor javob berishni qiyinlashtirishi mumkin. Shu bois sug‘urta javobgarligi 500 mln 

so‘mgacha bo‘lgan shartnomalar bo‘yicha filiallarga mustaqil risk tahlili asosida tarif stavkalarini 

belgilash vakolatini berish taklif etiladi. Taklifning iqtisodiy samarasi operatsion xarajatlarni 

maqbullashtirish, risklarni nazorat qilish va sug‘urta kompaniyasining moliyaviy barqarorligini 

mustahkamlash orqali namoyon bo‘ladi. Hududiy bozor talabiga mos tarif siyosatini yuritish 

sug‘urta xizmatlarining jozibadorligini oshirish va mijozlar bazasini kengaytirish imkonini beradi. 

Jadval ma’lumotlarida sug‘urta mukofotlari hajmi hamda tuzilgan shartnomalar sonining o‘sishi 

kuzatilgan. Filiallarning tarif belgilashdagi mustaqilligini oshirish hududiy bozor faolligini 

qo‘llab-quvvatlash va hududlar o‘rtasidagi rivojlanish farqlarini qisqartirishga xizmat qilishi 

mumkin. Javobgarlik miqdori 500 mln so‘mgacha bo‘lgan shartnomalar bo‘yicha tarif stavkalarini 

belgilangan chegaralarda mustaqil belgilash huquqining berilishi qaror qabul qilish jarayonini 

tezlashtiradi hamda mahalliy risklarni tarif hisob-kitoblariga kengroq kiritish imkonini yaratadi. 

Buning kompaniya moliyaviy barqarorligiga ta’siri risklarni to‘g‘ri baholash va tarif siyosatining 

iqtisodiy asoslanganligiga bog‘liq. 

Qayta sug‘urtaga qabul qilingan majburiyatlarni anderrayting tahlili asosida retrosessiya 

orqali taqsimlash kompaniyaning risklarni qabul qilish imkoniyati, kapital yetarliligi va sug‘urta 

portfeli barqarorligini saqlashda muhim o‘rin tutadi. Kiruvchi qayta sug‘urta operatsiyalari 

hajmining kengayishi zimmasiga olinadigan majburiyatlar ko‘payishiga olib keladi. Yirik va 

o‘zaro bog‘liq risklarning bir portfelda jamlanishi ehtimoliy zarar ko‘lamini oshiradi. Retrosessiya 

orqali majburiyatlarning bir qismini boshqa qayta sug‘urtalovchilarga o‘tkazish risklar 

konsentratsiyasini cheklash va moliyaviy yo‘qotishlar ta’sirini kamaytirish imkonini beradi. 

 
 

2-rasm. Yirik zararlar ta’sirini cheklashning integratsiyalashgan qayta sug‘urta 

modeli 
Taklif etilayotgan model qayta sug‘urta siyosatini yirik zararlar salmog‘i, risklar 

konsentratsiyasi va kapitalga tushadigan yuklama bilan bog‘lashni nazarda tutadi. Chiquvchi qayta 

sug‘urtada zarar ekssedenti mexanizmi qo‘llanilib, kompaniyaning o‘z zimmasida saqlaydigan 

zarar limiti (R) bilan belgilanadi. Zarar miqdori (L) bo‘lganda, qayta sug‘urtalovchiga 

o‘tkaziladigan qism quyidagi formula orqali hisoblanadi: 

𝐶 = max(0; 𝐿 − 𝑅) 
Zarar miqdori belgilangan limitdan oshganda, ortiqcha qismni qayta sug‘urtaga o‘tkazish 

yirik yo‘qotishlarning kompaniya kapitaliga ta’sirini cheklaydi. Noproporsional qayta 

sug‘urtalashda kompaniya belgilangan chegaragacha bo‘lgan zararni mustaqil qoplaydi, 

chegaradan ortiq summa esa shartnomada ko‘rsatilgan maksimal qoplash limiti doirasida qayta 

sug‘urtalovchi zimmasiga o‘tadi. Natijada, nisbatan kichik zararlarni kompaniyaning o‘z 

mablag‘lari hisobidan qoplash imkoniyati saqlanadi, yirik va katastrofik zararlarning moliyaviy 

ta’siri esa kamayadi. Qayta sug‘urta qoplamasini yirik zararlar ulushi va portfeldagi risklar 

konsentratsiyasiga qarab belgilash kapitalni himoyalash hamda moliyaviy barqarorlikni 

mustahkamlashga xizmat qiladi. 

Sug‘urta portfelidagi yirik zararlar ulushini quyidagicha hisoblash mumkin: 

𝑞𝑡 =
∑ 𝐿𝑖,𝑡

𝑛
𝑖=1  𝟏(𝐿𝑖,𝑡 > 𝐿∗)

∑ 𝐿𝑖,𝑡
𝑛
𝑖=1

 

Bu yerda q_t — t davrdagi yirik zararlar ulushi; L_(i,t) — t davrda i-sug‘urta hodisasi 

bo‘yicha zarar miqdori; L* — yirik zarar deb hisoblash uchun belgilangan zarar chegarasi; n — 

sug‘urta hodisalari soni. 

Zarar ekssedenti bo‘yicha qayta sug‘urtalovchi qoplaydigan summa: 

𝐶𝑖,𝑡 = min{max(0, 𝐿𝑖,𝑡 − 𝑅𝑡) , 𝑀𝑡} 

C_(i,t) — qayta sug‘urtalovchi tomonidan qoplanadigan zarar qismi; L_(i,t) — sug‘urta 

hodisasi bo‘yicha jami zarar miqdori; R_t — sug‘urta kompaniyasining o‘z zimmasida 

saqlaydigan zarar limiti; M_t — qayta sug‘urta shartnomasi bo‘yicha belgilangan maksimal 

qoplash miqdori. 

Qayta sug‘urta himoyasining talab etiladigan hajmini yirik zararlar ulushi bilan bog‘lash 

uchun quyidagi boshqaruv ko‘rsatkichidan foydalanish mumkin: 

𝑀𝑡 = 𝑀0 [1 + 𝛽𝑞 max (0,
𝑞𝑡 − 𝑞∗

𝑞∗
)] 

 

Bu yerda 𝑀0 −  𝑏𝑜𝑠ℎ𝑙𝑎𝑛𝑔‘𝑖𝑐ℎ 𝑞𝑜𝑝𝑙𝑎𝑠ℎ 𝑙𝑖𝑚𝑖𝑡𝑖; 𝑞∗   — yirik zararlar ulushining maqsadli 

chegarasi 𝛽𝑞  — zararlar ulushi o‘zgarishiga sezgirlik koeffitsiyenti. Yirik zararlar ulushi 

belgilangan chegaradan oshgan sari qayta sug‘urta himoyasining tavsiya etiladigan limiti ortadi. 

Amaliy qo‘llashda  𝑀𝑡 shartnoma shartlari, qayta sug‘urta narxi va kompaniyaning moliyaviy 

imkoniyatlari bilan cheklanadi. 

Taklif etilayotgan model yirik zararlar ulushi, risklar konsentratsiyasi va kapital yetarliligi 

ko‘rsatkichlarini o‘zaro bog‘lash orqali qayta sug‘urta hamda retrosessiya hajmini risk darajasiga 

mos ravishda belgilashga imkon beradi. Mexanizmni qo‘llash yirik zararlarning kapitalga ta’sirini 

cheklash, ortiqcha majburiyatlarni qayta taqsimlash va sug‘urta kompaniyasining moliyaviy 

barqarorligini mustahkamlashga xizmat qiladi. 

Ilmiy-amaliy nuqtayi nazardan, retrosessiya shartnomalarini tuzish jarayoniga riskka 

asoslangan retrosessiya modelini joriy etish taklif qilinadi. Modelda retrosessiya ulushi yirik 

zararlar salmog‘i, risklar konsentratsiyasi va kapital yetarliligi ko‘rsatkichlari asosida belgilanadi. 

Hisob-kitoblarning umumiy ko‘rinishi quyidagicha ifodalanishi mumkin: 

𝜌𝑡 = 𝑓(𝑞𝑡;  𝐻𝐻𝐼𝑡;  𝐾𝑡), 
bu yerda: 

 𝜌𝑡 - t davrida retrosessiyaga o‘tkaziladigan risk ulushi; 

 𝑞𝑡 - portfeldagi yirik zararlarning jami zararlar hajmidagi ulushi; 

 𝐻𝐻𝐼𝑡 - risklar konsentratsiyasini ifodalovchi Herfindal–Hirshman indeksi; 

 𝐾𝑡 − kapital yetarliligi ko‘rsatkichi. 

Taklif etilayotgan yondashuvga ko‘ra, yirik zararlar ulushi va risklar konsentratsiyasi 

oshishi retrosessiya himoyasini kuchaytirish zaruratini yuzaga keltiradi, kapital yetarliligining 

pasayishi esa riskning kompaniyada saqlanadigan qismini qayta baholash uchun asos bo‘ladi. 

Funksiyaning aniq koeffitsiyentlari va chegaraviy qiymatlari kompaniyaning tarixiy zararlar 

statistikasi, qayta sug‘urta shartlari hamda prudensial talablar asosida kalibrlanishi lozim. 

Retrosessiya shartnomalarini risklarni boshqarish tizimiga integratsiyalash qayta 

sug‘urtalovchining sof majburiyatlarini maqbul darajada saqlash, yirik zararlarning kapitalga 

salbiy ta’sirini cheklash va portfelning risk sig‘imini oshirishga yordam beradi. Mexanizmning 

natijadorligi faqat tashqi tomonga o‘tkazilgan risk hajmi bilan emas, balki retrosessiya 

xarajatlari, qoplama sifati, kontragentlar ishonchliligi va kompaniyaning sof moliyaviy natijalari 

bilan birgalikda baholanishi kerak. 

Sug‘urta kompaniyalarida moliyaviy barqarorlikni ta’minlash risklarni muntazam baholash 

va moliyaviy holatdagi salbiy o‘zgarishlarni erta aniqlashni talab etadi. Yillik moliyaviy 

hisobotlar asosida o‘tkaziladigan tahlil ayrim risklarning rivojlanishini o‘z vaqtida aniqlash 

uchun yetarli bo‘lmasligi mumkin. Shu bois mustaqil aktuariy ishtirokida har chorakda aktuar 

tekshiruv o‘tkazish taklif etiladi. Tekshiruv davomida sug‘urta zaxiralarining yetarliligi, sug‘urta 

to‘lovlari dinamikasi, zararlar koeffitsiyenti, qayta sug‘urta himoyasi va to‘lov qobiliyatiga ta’sir 

qiluvchi omillar baholanadi. Ko‘rsatkichlarning belgilangan chegaralardan chetlanishi moliyaviy 

beqarorlikning erta ogohlantiruvchi signali sifatida qaraladi. Mustaqil aktuariyning xulosasi 

aniqlangan risklarni o‘z vaqtida bartaraf etish choralarini ishlab chiqish, zaxiralar yetarliligini 

ta’minlash va kompaniyaning moliyaviy barqarorligini mustahkamlashga yordam beradi. 

 
3-rasm. Choraklik aktuariy tekshiruvining asosiy yo‘nalishlari va boshqaruv choralari 

Sug‘urta kompaniyalarida choraklik aktuar tekshiruvlarni tashkil etish sug‘urta 

majburiyatlari, zararlar dinamikasi va kapital yetarliligi o‘rtasidagi bog‘liqlikni davriy baholash 

zarurati bilan asoslanadi. Sug‘urta risklari vaqt davomida o‘zgarishi sababli yillik hisobot 

ma’lumotlari moliyaviy beqarorlik belgilarini kech aniqlashga olib kelishi mumkin. Choraklik 

baholash esa salbiy tendensiyalarni erta aniqlash va tegishli boshqaruv choralarini belgilash 

imkonini beradi. 

Aktuar nazariyada sug‘urta portfelining kutilayotgan zarari sug‘urta hodisalari chastotasi va 

o‘rtacha zarar miqdori orqali ifodalanadi: 

𝐸(𝑆) = 𝑁 × 𝐿 

Bu yerda 𝐸(𝑆)  — kutilayotgan jami zarar, 𝑁 — kutilayotgan sug‘urta hodisalari soni, 𝐿 — 

bitta hodisa bo‘yicha o‘rtacha zarar. Hodisalar chastotasi yoki o‘rtacha zarar miqdorining ortishi 

sug‘urta zaxiralariga bo‘lgan ehtiyojni oshirishi mumkin. Shu sababli ko‘rsatkichlarni har 

chorakda qayta baholash sug‘urta majburiyatlarining joriy risk darajasiga mosligini tekshirish 

uchun muhimdir. 

Zararlar dinamikasini kuzatishda zararlar koeffitsiyentidan foydalaniladi: 

𝐿𝑅𝑡 =
𝑃𝑡

𝑊𝑡
× 100% 

Bu yerda 𝐿𝑅𝑡 — zararlar koeffitsiyenti, 𝑃𝑡 - tegishli davrda tan olingan sug‘urta zararlari, 𝑊𝑡 - shu 

davrga tegishli ishlab topilgan sug‘urta mukofotlari. Ko‘rsatkichning ketma-ket choraklarda 

o‘sishi tariflarning yetarliligi, risklarni tanlash sifati va qayta sug‘urta himoyasini qo‘shimcha 

tahlil qilish zarurligini ko‘rsatishi mumkin. choraklik aktuar tekshiruv mexanizmi sug‘urta 

kompaniyasining moliyaviy holatini alohida ko‘rsatkichlar asosida emas, balki zararlar, zaxiralar 

va kapital o‘rtasidagi o‘zaro bog‘liqlik orqali baholashga asoslanadi. Mustaqil aktuariy tomonidan 

ko‘rsatkichlarning o‘zgarishi va belgilangan chegaralardan chetlanishlar tahlil qilinishi moliyaviy 

beqarorlikning dastlabki belgilarini aniqlashga yordam beradi. Chegaraviy qiymatlar 

kompaniyaning tarixiy ma’lumotlari, portfel xususiyatlari va amaldagi prudensial talablar asosida 

belgilanishi lozim. Shu tariqa choraklik tekshiruvlar risklarni o‘z vaqtida boshqarish va moliyaviy 

barqarorlikni ta’minlashning amaliy vositasiga aylanadi. 

 
4-rasm.  “ALFA INVEST SUG‘URTA KOMPANIYASI”AJda oylar kesimida sug‘urta 

to‘lovlari dinamikasi (mln so‘m) 
2022–2025-yillar dinamikasi sug‘urta tovonlarini to‘lash bilan bog‘liq moliyaviy yuklama 

izchil kuchayganini ko‘rsatadi. Oylik to‘lovlar 2022-yilda 3–4 mlrd so‘m atrofida bo‘lgan bo‘lsa, 

2025-yilga kelib qariyb 6,4 mlrd so‘mga yetgan. To‘lovlar hajmining oylar kesimida notekis 

shakllanishi kompaniyaning pul oqimlarini boshqarishda davriy tebranishlarni hisobga olish 

zarurligini anglatadi. Ayrim davrlarda tovonlar keskin ko‘payishi joriy sug‘urta mukofotlari 

tushumi bilan barcha talablarni qoplash imkoniyatini cheklashi mumkin. Likvidlikni ta’minlash 

uchun kompaniya kutilayotgan to‘lovlarni uzluksiz amalga oshirishga yetadigan zaxira 

mablag‘larini tez foydalanish mumkin bo‘lgan aktivlarda saqlashi lozim. Likvidlik buferi hajmini 

hisoblashda o‘rtacha oylik to‘lovlar, eng yuqori to‘lov qayd etilgan davrlar va kelgusida yuzaga 

kelishi kutilayotgan sug‘urta da’volari bo‘yicha xarajatlar inobatga olinadi. Yetarli bufer mukofot 

tushumlari kechikkan yoki yirik sug‘urta hodisalari sodir bo‘lgan sharoitda ham majburiyatlarni 

o‘z vaqtida bajarishga ko‘maklashadi. Mablag‘larning yuqori likvid shaklda saqlanishi aktivlarni 

muddatidan oldin sotish va qo‘shimcha moliyalashtirishga ehtiyojni kamaytiradi. Sug‘urta 

to‘lovlari hajmining o‘sishi likvidlik buferini muntazam qayta hisoblash hamda pul oqimlarini 

prognozlash tizimini takomillashtirishni talab etadi. 

 
5-rasm.  “ALFA INVEST SUG‘URTA KOMPANIYASI”AJning sug‘urta to‘lovlarining 

yillik hajmdagi ulushi 

Tahlil ma’lumotlari oylik sug‘urta to‘lovlarining yillik to‘lovlar hajmidagi ulushi 7,17–9,80 

foiz oralig‘ida o‘zgarganini, davr uchun o‘rtacha ko‘rsatkich esa 8,34 foizga teng bo‘lganini 

ko‘rsatadi. O‘rganilgan davrlarning hech birida mazkur ulush 10 foizdan yuqori bo‘lmagan. 

Ko‘rsatkichlar yillik sug‘urta to‘lovlarining 10 foizi miqdorida likvidlik buferini shakllantirish 

odatiy oylik to‘lovlarni qoplash uchun asosli mezon bo‘lishi mumkinligini anglatadi. Belgilangan 

chegara o‘rtacha oylik to‘lovlar ulushidan yuqori bo‘lib, tovonlar miqdori ko‘paygan davrlarda 

ham muayyan likvid mablag‘lar zaxirasini saqlash imkonini beradi. 

Sug‘urta kompaniyasining qisqa muddatli majburiyatlarini bajarish salohiyatini oshirish, 

tovon to‘lovlarini uzluksiz moliyalashtirish va mablag‘lar yetishmovchiligi yuzaga kelganda 

aktivlarni muddatidan oldin sotish zaruratini cheklashga qaratilgan likvidlikni ta’minlash 

mexanizmi ishlab chiqilgan. Taklifga muvofiq, bank hisobvaraqlaridagi pul mablag‘lari hamda 

qaytarilish muddati bir oydan kam bo‘lgan depozitlarning jami qiymati oldingi 12 oy davomida 

hisoblangan sug‘urta tovonlari miqdorining kamida 10 foiziga teng bo‘lishi belgilangan. Mazkur 

yondashuv sug‘urta to‘lovlaridagi davriy o‘zgarishlarni qoplash uchun yetarli likvid resurslarni 

saqlash, kutilmagan moliyaviy ehtiyojlarni qondirish va kompaniyaning to‘lov qobiliyatini 

barqaror darajada ushlab turishga imkon beradi. 

 

Xulosa va takliflar      
Tadqiqot natijalari sug‘urta kompaniyalarining moliyaviy barqarorligini mustahkamlash 

risklarni samarali boshqarish, qayta sug‘urta va retrosessiya mexanizmlarini takomillashtirish, 

aktuar nazoratni kuchaytirish hamda yetarli likvidlik zaxirasini shakllantirishni talab etishini 

ko‘rsatdi. Moliyaviy barqarorlikni oshirish maqsadida maksimal javobgarlik miqdori 500 mln 

so‘mgacha bo‘lgan ixtiyoriy sug‘urta shartnomalari bo‘yicha hududiy bo‘linmalarga bazaviy tarif 

stavkalarini risk tahlili asosida ±20 foiz doirasida o‘zgartirish vakolatini berish, yirik zararlar 

ulushi va risklar konsentratsiyasiga mos ravishda qayta sug‘urta hamda retrosessiya himoyasini 

takomillashtirish, sug‘urta zaxiralari va kapital yetarliligini baholash uchun har chorakda mustaqil 

aktuar tekshiruvlarni tashkil etish taklif etiladi. Sug‘urta tovonlarini uzluksiz moliyalashtirish va 

qisqa muddatli to‘lov qobiliyatini mustahkamlash uchun yuqori likvid aktivlarning minimal 

miqdorini oldingi 12 oyda hisoblangan sug‘urta tovonlari summasining kamida 10 foizi darajasida 

belgilash maqsadga muvofiq. Takliflarni amaliyotga joriy etish sug‘urta kompaniyalarining 

risklarga bardoshliligini oshirish, moliyaviy yo‘qotishlarni cheklash va uzoq muddatli moliyaviy 

barqarorlikni ta’minlashga yordam beradi. 

